
ԵԶՐԱԿԱՑՈՒԹՅՈՒՆ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՄՈՆՂՈԼԻԱՅԻ ԿԱՌԱՎԱՐՈՒԹՅԱՆ ՄԻՋԵՎ ԴԻՎԱՆԱԳԻՏԱԿԱՆ ԵՎ ՊԱՇՏՈՆԱԿԱՆ ԱՆՁՆԱԳՐԵՐ ՈՒՆԵՑՈՂ ԱՆՁԱՆՑ ՄՈՒՏՔԻ ԱՐՏՈՆԱԳՐԻ ՊԱՀԱՆՋԻՑ ԱԶԱՏԵԼՈՒ ՄԱՍԻՆ» ՀԱՄԱՁԱՅՆԱԳՐԻ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

	Հայաստանի Հանրապետության և Մոնղոլիայի միջև հարաբերությունները վերջին տարիներին դինամիկ զարգացում են ապրում: Մոնղոլիան ԵԱՏՄ հետ բանակցում է ազատ առևտրի համաձայնագրի կնքման շուրջ: Այդ առումով Մոնղոլիայում հաճախակի տեղի են ունենում աշխատանքային խմբի հանդիպումներ և տարբեր ձևաչափերով քննարկումներ: Հաճախակի են դարձել նաև Հայաստանի Հանրապետության պաշտոնատար անձանց և դիվանագետների երկկողմ այցելությունները Մոնղոլիա:   
Համաձայնագրի վավերացումը էականորեն կդյուրացնի դիվանագիտական անձնագիր կրող ՀՀ քաղաքացիների մուտքը Մոնղոլիա՝ հաշվի առնելով նաև այն հանգամանքը, որ Հայաստանում և Մոնղոլիայում չկան դիվանագիտական ներկայացուցչություններ, ինչը հավելյալ դժվարություններ է ստեղծում մուտքի արտոնագիր ստանալու համար: 
	Հաշվի առնելով վերոգրյալը՝ 2018 թվականի սեպտեմբերի 28-ին ստորագրված «Հայաստանի Հանրապետության Կառավարության և Մոնղոլիայի Կառավարության միջև դիվանագիտական և պաշտոնական անձնագրեր ունեցող անձանց մուտքի արտոնագրի պահանջից ազատելու մասին» համաձայնագրի հաստատումը Հայաստանի Հանրապետության վարած արտաքին քաղաքականության առումով նպատակահարմար է։

